Қазақ тілі – қазақтың жаны

      Әр мемлекеттің  елдің, жердің ұлттың өзінің тілі бар. Олар өзінің тілін ардақтайды, құрметтейді, сыйлайды, мақтан тұтады. Қазақ халқы да өз тілін бұрыннан кие тұтқан. Тіл қадірін танып, «Өнер алды қызыл тіл» деп дәріптеген. Ана тілімізде халқымыздың өрісін көрсететін әдеби, мәдени туындылар жасалады.. Мысалы: қиялыңды қияға өрлеткен ертегілер, аңыз-әңгімелер, лиро-эпостық жырлар, өткір де өміршең шешендік сөздер, халық даналығы – мақал-мәтелдер дүниеге келіп, әрбір адамға сол қазақ тілінде жетіп отырады. Осылардын өнеге алып, жақсылыққа үйренеміз. Қазақ халқы табиғатынан ділмәр, шешен халық. Қазақтың тілі қылыштың жүзіндей өткір , ойы салиқалы , терең болып келеді.

Тіл сыйлы етер, құтты қылар, өсірер.

Бас та жарар, қадір-құтты ол өшірер, -деп Жүсіп Баласағұн бекерге айтпаған.Оның себебі тіл қиын кезде де, жеңіл кезде де жетелейді. Сонымен тіл адамның өзіне қарсы шығуы мүмкін. Дана халқымыз «Ең тәтті де – тіл,

Ең ащы да – тіл, Ең жұмақ та – тіл, Ең қатты да – тіл» деп бекерге айтпаған. Олай болса ана тілін құрметтеу - әрбір азаматтың міндеті. 

Егер тілім ертең болса құрымақ ,

Мен дайынмын өлуге де бүгін –ақ,- 

деп Расул Ғамзатов өзінің тіліне деген құрметін өз өмірінен де артық көретіндігін жоғары сезіммен жырлап отыр. Ешқандай мемлекеттің азаматы өз елінде жасап , басқа тілде сөйлемейді.Олай болса қаракөз қазақтың балаларының орыс тілінде қарым –қатынас жасауы –кешірілмес қателік деп ойлаймын. Сондықтан да құрметті оқушылар ана тілімізді шын жүрегімізбен сүйіп , оған деген құрметті ең алдымен әрбіріміз өзімізден басталық.

Қазақ деген киелі халықтың адал ұрпағы екенімізді дәлелдей  білейік.  

Бибігүл Шаймерденова,

9 «б» сынып оқушысы.
